
Pisortatigoortumik marlunnik inuiattut erinarsuuteqarnerput
nalilersoqqittariaqarnerlutigu apeqquteqaat aallaavigalugu oqallisissiaq.
(Inatsisartunut ilaasortaq Peter Olsen, Inuit Atagatigiit)

Inuiattut erinarsuutivut marluusariagarpat?

Nunarput utogqgarsuanngoravit kiisalu Nuna asiilasooq 1979-imi
namminersorneruleratta tamarmik inuiattut erinarsuutinngortinneqarsimapput naak
siulleq, tassalu nunarput utoggarsuanngoravit 1910-ip kinguninnguali inuiattut
erinarsuutitut isiginegarsimagaluartoq.

Inuiattut erinarsuutit marlunngorsimanerannut suut pissutaarpiarnersut matumuuna
eqgartorneqgassanngillat naak taallat taakku tamarmik immikkut inuiattut
misigissusitsinnik attuillutillu ersersitsisaraluartut.

Sooq marlunngortinnegarsimanersut akinngikkaluarlugu marluunerat ganoq
nassatagarnersoq, ataasiussanersoq, ataasiinnanngussappat sorliussanersoq,
imaluunniit nutaamik taalliortogassanersoq isummersorfigissavarput.

Marluussappat?

Ogallissaarisoq isumaqgatigeqgqajaanangitsuunngilag marluunerat
soqutiginegassusiannut sunniutegarsimagunarmat. Ataatsimimmi
eqgaamajuminartumik inuiattut erinarsuuteqarsimagaluarutta qularnarpallaanngilaq
amerlanerusugut alanngaarsinnaassagaluaripput imarisaanilu ogaatsit
pingaartinnerusimassagaluarivut. Taamaammat isumaqgaqgqgajaanarpoq inuiattut
erinarsuut ataasiinnaassasoq. Inuiattut erinarsuup ataatsip, inuiaat kinaassusiannut
tulluartup, aammalu eqgaamajuminartup inuiattut ataasiussuserput suli annerusumik
nagissusissagaa qularnanngilaq. Tassa, pitsaanerpaassaaq ataatsimik inuiattut
erinarsuuteqarutta.

Taavami sorliussava?

Erinarsuutit marluusariagannginnerannik siuliani taaneqgartutut isummerutta taava
arlaat sorliussanersoq aamma isummerfigisariagassavarput isumaqarutta taakku
arlaat togqassagipput. Taamaattogassappat taava siulliulluni atulersup togqarnissaa
ajornannginnerussagaluarpoq sorleq arlaat naleqqunnerunersoq
assortuussutiginngikkaluarlugu. Taallalli taakku tamarmik immikkut assigiinngitsunik
misigissuseqgarfigineqarmata aamma arlaannaannik toggaanniarneq immagqa aatsaat
inuiannik taasititsinikkut tamanut naammaginarnerusumik
aalajangiiviginegarsinnaavoq.



Nutaamimmi?

1910-ip kingornaniit maannamut pissutsit allanngorsimagimmata, aammalu
naalakkersuinikkut inissisimanerput allanngorsimagimmat nutaamik
erinarsuuteqalernissarput pissusissamisuuginnassanngikkaluarnerpoq? Inuiaat
namminersornissaminnik, namminerisaminnik naalagaaffittaarumalleruttorfianni
alloriarnerit pingaarutillit ilaattut immaga inuiattut erinarsuutitaartariagarpugut.

Maanna inuiattut tunngaviusumik inatsisissarput suliarilereerparput, ilaat
agaguinnannguaq namminersortunngorumapput, ilaalli piareersaqgaarumapput. Tassa
ullut nutaat nammineerumaffiit nalliussimapput, tupinnassanngilarlu inuiaat nutaamik
aamma erinarsuutitaarumassagaluarpata.

Taavami ganogq iliussaagut? Ogallinneq manna siammarniarli. Inatsisit tunngaviusut
pillugit oqgallinnermut ilanngullugu inuiagatigiinnut oqaluuserisassanngortinneqgarniarli.
Ataaseq nalunngilarput, inuiattut erinarsuutegartariagarpugut tamatta pigisatsinnik
ajornanngippallu amerlanerpaat alanngaarsinnaasaannik.



